
TURIZM BOZORINI 
RIVOJLANTIRISHDA MEHNAT 
BOZORINING TUTGAN O‘RNI 
VA AHAMIYATI

Berdiqulova Iroda Rayimqulovna
Samarqand iqtisodiyot va servis instituti, 
katta o‘qituvchisi

Berdikulov Jurabek
Samarqand iqtisodiyot va servis instituti 

assistenti
Annotatsiуa: Maqolada turizm sohasining ishchi kuchi o‘rnini yaratishdagi ahamiyati to‘g‘risida to‘xtalib o‘tilgan. Bunda 
turizmdagi bandlik darajasini, undagi ishchi kuchi salohiyatini baholovchi ko‘rsatkichlarning nazariy jihatlari yoritilgan. 
Shuningdek, ishlab chiqilgan nazariy ko‘rsatkichlarning omilli tahlili ham amalga oshirilgan.

Kalit so‘zlar: Turizm bozori, mehnat bozori, ishchi kuchi, turizm xizmat turlari, turmahsulot, segmentli bozor, salohiyatli 
bozor, imkoniyatli bozor, turizm servisi, bandlik darajasi.
Abstraсt: The article examines the importance of the tourism sector in creating a workforce. Theoretical aspects of indica-
tors assessing the level of employment in the tourism sector and the potential of the workforce in it are covered. A factor 
analysis of the developed theoretical indicators was also carried out.

Keу words: Tourism market, labor market, labor force, types of tourism services, tourism products, segmented market, 
potential market, potential market, tourism services, employment level.
Аннотация: В статье рассматривается значение туристической сферы в создании рабочей силы. Освещены тео-
ретические аспекты показателей, оценивающих уровень занятости в сфере туризма и потенциал рабочей силы в 
нем. Также был проведен факторный анализ разработанных теоретических показателей.

Ключевые слова: Рынок туризма, рынок труда, рабочая сила, виды туристических услуг, туристические продукты, 
сегментированный рынок, потенциальный рынок, потенциальный рынок, туристические услуги, уровень заня-
тости.

Turizm sohasi dunyo iqtisodining eng jadal rivojlanayotgan sohalaridan biridir. Uning keng qamrovli taraqqi-
yoti esa, ko‘plab mamlakatlar uchun katta daromad manbaiga aylanib bormoqda.

Ma’lumki, zamonaviy bozor munosabatlari sharoitida xizmatlar tizimi doirasida turizm servisi eng muhim 
o‘rinni egallaydi. U jahon yalpi milliy mahsulotining 8-10% ga yaqin ulushini tashkil qiladi. Biroq ushbu ko‘rsat-
kichning ulushi bizning mamalakatimiz iqtisodiyotida sezilmas darajada bo‘lib qolmoqda. Bu esa, mam-
lakatimizda turizm servisining yetarli darajada rivojlanmaganligidan dalolat beradi.

Respublikamizning turizm bozorida hozirgi kunda turizm servisi tarkibiga kiruvchi quyidagi bir qator turizm
ning xizmat turlari (sayyohlik –tanishuv turizmi, madaniy turizm, ta’lim bilan bog‘liq bo‘lgan turizm, ilmiy turizm, 
rekreatsion turizm, sog‘lomlashtirish turizmi, ijtimoiy turizm, agroturizm, bolalar va yoshlar turizmi, maxsus 
tashkil etilgan turizm, mustaqil turizm, sport va sog‘lomlashtirish turizmi, ovchilik turizmi, sarguzasht turizmi, 
qo‘msash (nostalgicheskiy turizm) turizmi, kongressli turizm, kasbiy turizm, ekologik turizm, ekzotik turizm, 

boshqalar) faoliyat ko‘rsatib turibdi.
Turizmning bu xizmat turlarining barchasi o‘ziga xos rivojlanish xususiyatiga ega. Turizm bozorini tahlil 

qilishda ushbu turizm yo‘nalishlarini kompleks tarzda va, shuningdek, alohida bir tarzda birin-ketin o‘rganish 
talab etiladi. Turizm bozori murakkab tizim sifatida turmahsulotni ishlab chiqaruvchi bilan ushbu mahsulotni 
sotib olishga bo‘lgan talabi va imkoniyati bo‘lgan salohiyatli xaridorlarni o‘zaro bir-biriga bog‘laydi. Bozordagi 
mavjud murakkab jarayonlar har bir turmahsulot bilan undagi xizmatlar alohida-alohida komponentlar asosida 
shakllanishida o‘z ifodasini topadi. Misol uchun bularga, ovqatlantirish xizmatlarini, tarnsport xizmatlarini, turar 
joy bilan bog‘liq bo‘lgan xizmatlarni va boshqalarni kiritishimiz mumkin. Qayd qilib o‘tish lozimki, turmahsulot 
tarkibiga kiruvchi komponentlar o‘zaro bir-biri bilan almashinib turadi. Masalan, turistik mahsulot tarkibiga, ya’ni, 
turistlarning hohishlaridan kelib chiqgan holda turistik paket tarkibiga turli xil kategoriyadagi mehmonxonalarni 
ham kiritishimiz mumkin. Shuningdek, turistlarga ularni belgilangan joyga samolyot, poyezd, avtobus yoki 
boshqa turdagi transport vositalari bilan yetkazishni taklif qilish mumkin.

Turizm bozori boshqa bozorlar kabi ikki turga (tovar bozori ya’ni, turmahsulotni taklif qilish va segmentli 
bozor, ya’ni turmahsulotga bo‘lgan talab) ajratiladi. Ushbu bozor turlari ilmiy jihatdan tahlil qilishda alohida bir 
tarzda yoki butun bir kompleks sifatida o‘rganiladi.

Turar joy, yetkazib berish yoki boshqa shartlardan kelib chiqib, turmahsulotning qiymati ham har xil bo‘lishi 
mumkin. Bunday turli tumanlik ushbu turmahsulotlarni xarid qilish qobiliyati bo‘lgan har xil turistlar uchun 
qo‘llaniladi.

Turmahsulotlarga bo‘lgan talab bozori uchta guruhga ya’ni, salohiyatli bozor, imkoniyatli bozor va xizmat 
ko‘rsatuvchi bozorga ajratiladi. Salohiyatli bozorda shunday turistlar ishtirok etadiki, ular maxsus turistik moti-
vatsiyaga ega bo‘lgan mahsulotlarni xarid qilishga ehtiyoji va imkoniyati bo‘lib, ular uchun turmahsulotga bel-
gilangan narxlar katta ahamiyat kasb etmaydi. Imkoniyatli bozorda turmahsulotni xarid qilish uchun o‘zida 
imkoniyat topa oladigan turistlar ishtirok etishi mumkin. Xizmat ko‘rsatuvchi bozorda esa, turmahsulotni sotib 
olish uchun tugridan-tugri hohishi bo‘lmagan turistlar ishtirok etadi. Ushbu bozorda turoperatorlar turmahsulot 
xaridorlari bilan birgalikda ishlab, ularni turli xil usullar bilan ushbu turmahsulotni sotib olishga undashlari lozim. 
Bunday usullardan biri, reklama xizmatlarining to‘g‘ri yo‘lga qo‘yilishi, xodimlar tomonidan savdo texnikasining 
mahorat bilan amalga oshirilishi va boshqalar hisoblanadi.

Turizm bozorini tahlil qilishda quyidagi ko‘rsatkichlardan keng foydalaniladi:

●	 turizm bozorining hajmi, ya’ni ushbu bozordagi barcha xizmatlarning umumiy summasi va uning tahlil 
davri mobaynidagi o‘zgarishi;

●	 hudud iqtisodiyotida turizm bozorining tutgan ulushi;

●	 mehnatga layoqatli aholi bilan band aholi tarkibida turizm bozorida band bo‘lganlarning tutgan ulushi.

Bundan tashqari, turizm sohasida faoliyat yuritayotgan xo‘jalik subyektlarining iqtisodiy ko‘rsatkichlari ham 
aniqlab olinadi. Ularga quyidagilarni kiritishimiz mumkin:

●	 turfirmaning rentabellik darajasi;

●	 turfirma ishchilarining mehnat unumdorligi;

●	 xarajat darajasi va xarajat qaytimi;

●	 sotish hajmi va uning tarkibi;

●	 turfirmadagi fondlarning fondlar qaytimi va fondlar sig‘imi;

●	 turli xil moliyaviy koeffitsiyentlar ko‘rsatkichi va boshqalar.

Ushbu ko‘rsatkichlarni tahlil qilish jarayonida subyektlardagi ko‘rsatkichlarning bir necha yillar mobaynidagi 
rivojlanish tendensiyalarini o‘rganish dinamikasi tahlil qilinadi. Ayniqsa, bunda asosiy e’tibor ushbu jarayonda 
har bir ko‘rsatkichga o‘z ta’sirini ko‘rsatayotgan omillarga qaratilishi lozim bo‘ladi. Bu esa o‘z navbatida har bir 
ko‘rsatkichni yaxshilash borasida aniq bir tavsiyalarni ishlab chiqishga yordam beradi.

Turizm servisini rivojlantirish uchun quyidagi holatlarni amalga oshirish talab etiladi:

●	 mamlakatimizdagi turistik obyektlar va turistik salohiyatdan (tabiiy, madaniy, tarixiy) kelib chiqib yangi 
turistik xizmat turlarini ishlab chiqib, mavjud turistik xizmat turlarini yanada takomillashtirish;

●	 turistik faoliyat bilan bog‘liq rejalashtirish ishlarida nafaqat hukumat organlari yoki turistik tashkilot vakil-
lari balki mahalliy aholi, ichki va tashqi turistlar fikri ham o‘rganilmog‘i lozim;

●	 turizmda xavfsizlikning chora-tadbirlarini ko‘rish lozim;

●	 munitsipial tuzilmalarning har birining talablarini o‘rganib, ularni qondirish uchun turizm tashkilotchilari 
o‘rtasidagi aloqalarni kengaytirish lozim;

●	 turizm sohasidagi soliq, bojxona va boshqa shu kabi sohalar bilan bog‘liq bo‘lgan muammolarga yo‘l 
qo‘ymasdan turizm sohasidagi xizmatlarga qo‘yiladigan narxlarga ham alohida e’tibor qaratilishi lozim. 
Bunda qo‘yilgan narxlar turistlar uchun qulay va turizm industriyasi uchun foydali bo‘lishi kerak.

Mehnat bozorini o‘rganar ekanmiz, har qanday holatda ish bilan ta’minlanganlik, ishsizlik, kadrlar masa
lasi kabi tushunchalarga duch kelamiz. Bu tushunchalar esa bevosita bandlik darajasi bilan uzviy bog‘liqlikda 
bo‘ladi.

Birgina turizm sohasini oladigan bo‘lsak, turizm sohasidagi kadrlar tomonidan taklif qilinayotgan xizmatlar 
sifatining pastligi hamda turlarining kamligi ham ishsizlik darajasiga o‘z ta’sirini ko‘rsatib kelmoqda. Chunki, 
turizm kadrlari ‒ bu ishchi, mutaxassis kadrlar bo‘lib, turistlarga xizmat ko‘rsatish jarayonining 70-80 %i ana shu 
kadrlar tomonidan amalga oishiriladi. Ushbu mehnat omili turizm sohasidagi asosiy omil bo‘lganligi tufayli, turis
tik kadrlarning bilimi, saviyasi, ish tajribasi va boshqalar muhim ahamiyat kasb etadi. Agarda turizm sohasida, 
ya’ni turizm industriyasida samaradorlikka erishmoqchi bo‘lsak, unda kadrlar masalasiga juda katta e’tibor 
qaratishimizga to‘g‘ri keladi, chunki biz bilamizki, turizm industriyasining 80-90 % muvaffaqiyati ana shu mutax-
assis kadrlarga bog‘liqdir.

Bizga ma’lumki, mamlakatimizda barcha mutaxassislar ma’lumotiga qarab, oliy ma’lumotlilar, ya’ni oliy 
ta’lim muassasalarida ta’lim olganlarga, o‘rta maxsus ma’lumotlilar, ya’ni kollejlarda tahsil olganlar va oddiy 
ishchi kadrlarga, ya’ni maktabni bitirgach yoki hali maktab yoshida bo‘lgan, hech qanday qayta tayyorgarliksiz 
ishlab yurganlarga ajratishimiz mumkin. Turizmda bandlik darajasini tahlil qilishda ko‘rsatkichlarni turizmda ish 
bilan band aholi (Itta), ishga qobiliyatli jami aholi (Ika), kasb-hunar kollejlarini turizm sohasi bo‘yicha bitirgan 
mutaxassislar (Kxkm) va oliy maktabni bitirgan oliy ma’lumotli turizm sohasiga oid mutaxassislar (Otm) deb 
tarkiblashimiz mumkin. Tahlil qilish jarayonida esa, ushbu omillarning har qaysisi bandlik darajasiga qanchalik 
ta’sir qilganligini hisoblashimizga to‘g‘ri keladi. Buning uchun esa quyidagi formuladan foydalanish tavsiya eti-
ladi:

Yoibd =
Itta

Ika

 = 
Itta

Kxkm

 = 
Kxkm

Otm

 = 
Otm

Ika

 = a × b × c

Bunda:
Yoibd – turizm sohasidagi aholining ish bilan ta’minlanganlik darajasi;
Itta – turizmda ish bilan band aholi;
Ika – ishga qobiliyatli jami aholi;
Kxkm – kasb-hunar kollejlarini turizm sohasi bo‘yicha bitirgan mutaxassislar;
Otm – oliy maktabni bitirgan oliy ma’lumotli turizm sohasiga oid mutaxassislar;

Bunda omillar ta’sirini hisoblashimiz uchun oddiy an’anaviy usullardan biri bo‘lmish zanjirli almashtirish 
usulidan foydalanishimiz maqsadga muvofiq bo‘ladi. Buning uchun bandlik darajasini ifodalovchi ko‘rsat-
kichlarni quyidagicha belgilab olamiz va omillar ta’sirini hisoblaymiz:

a)	 kasb-hunar kollejlarini bitirgan bitta kadrga to‘g‘ri keladigan umumiy ishda band bo‘lgan aholi;
b)	 oliy maktabni bitirgan bitta kadrga to‘g‘ri keladigan kasb-hunar kollejini bitirgan mutaxassislar;
c)	 oliy maktabni bitirgan oliy ma’lumotli kadrlarning ishga qobiliyatli aholidagi ulushi.

Bd = a × b × c.
∆Bd = (a1 × b1 × c1) – (a0 × b0 × c0)

Bandlik darajasiga birinchi omilning ya’ni, kasb-hunar kollejlarini bitirgan bitta kadrga to‘g‘ri keladigan 
umumiy ishda band bo‘lgan aholining ta’sirini hisoblaydigan bo‘lsak, quyidagi formuladan foydalanishimiz 
mumkin:

∆Ba = (a1 × b0 × c0) – (a0 × b0 × c0)

Ikkinchi omil bo‘lmish, oliy maktabni bitirgan bitta kadrga to‘g‘ri keladigan kasb-hunar kollejini bitirgan 
mutaxassislarning omil sifatidagi ta’sirini quyidagi formula yordamida hisoblashimiz mumkin:

∆Bb = (a1 × b1 × c0) – (a1 × b0 × c0)

ta’sirini quyidagi formula orqali aniqlaymiz:

∆Bc = (a1 × b1 × c1) – (a1 × b1 × c0)

Bandlik darajasiga ta’sir qiluvchi ushbu omillarning yig‘indisi quyidagicha topiladi:

∆Bd = ∆Bda ± ∆Bdb ± ∆Bdc

Bandlik darajasiga ta’sir qiluvchi ushbu omillar ta’sirini o‘rganar ekanmiz, u yordamida ishsizlikning oldini 
olishimiz va bandlik darajasini yanada oshirishga erishishimiz mumkin bo‘ladi.

Mamlakatimizda turizm sohasining tez sur’atlar bilan o‘sishi yurtimizga katta hajmdagi valyuta tushumlarini 
kirib kelishiga va yangi ish o‘rinlarining paydo bo‘lishiga olib kelmoqda. Bugungi kunda turizm va mehmon-
dorchilik sanoatiga jahon xizmatlari eksportining 1/3 qismi, jahon yalpi milliy mahsulotining 10%i, investitsi-
yalarning 7 %i hamda 18 ish o‘rnining bittasi to‘g‘ri kelishini ko‘ramiz.

O‘zbekistonda ham xalqaro turizmni rivojlantirish uchun davlatimiz tomonidan keng imkoniyatlar yaratilgan. 
O‘zbekiston Respublikasi sa’y-harakatlari evaziga turizm sohasida tub institutsional va sifat o‘zgarishlari yuz 
berdi, bu sohaga bozor munosabatlarining elementlari keng joriy etila boshlandi, turizm sohasida faoliyat yuri-
tayotgan davlat korxonalarining hissadorlik jamiyatlari, jamoa, xususiy, ijara va qo‘shma korxonalarga aylan-
tirildi.

Ma’lumki, turizm sohasi mamlakatda ish bilan bandlikni ham ta’minlovchi sohalardan biri hisoblanadi. 
Xalqaro kuzatishlarning natijalaridan kelib chiqib shuni ta’kidlashimiz mumkinki, turizm industriyasida tashkil 
etilgan har bir ish joyiga qo‘shimcha ravishda boshqa tarmoqlarda ham 5 tadan 9 tagacha qo‘shimcha ish joy-
lari yuzaga kelar ekan. Bundan tashqari turizm sohasi bevosita va bilvosita 30 dan ortiq iqtisodiy tarmoqning 
rivojlanishiga ham turtki berishi mumkin.

Yuqoridagilardan tashqari yana shuni ta’kidlashimiz mumkinki, O‘zbekistonda xorijiy sayyohlarni o‘ziga jalb 
qiluvchi tabiiy sharoiti, iqlimi va shuningdek turli xil manzaralari, ekzotik hududlaridan tashqari turli davr va sivili-
zatsiya bilan bog‘liq bo‘lgan tarixiy va me’moriy, madaniy yodgorliklari mavjud bo‘lib, ularning ko‘pchiligi xalqaro 
madaniy yodgorliklar sifatida BMTning YUNЕSKO ro‘yxatiga kiritilgan. Ushbu tarixiy –madaniy yodgorliklar 
juda ham uzoq tarixiy davrlarni bosib o‘tganligi bois, davlatimiz tomonidan ularni qayta tiklash, rekonstruksiya 
xarajatlariga juda katta mablag‘lar ajratilmoqda.

Ma’lumki, turist turistik guruh bilan emas, balki bir o‘zi 1 ta doiraviy marshrut bo‘yicha sayohat qilmoqchi 
bo‘lsa, bu turagentlik bo‘limlari uchun qo‘shimcha daromad keltirishi mumkin. Buning uchun turagentlik bo‘lim-
lari tomonidan bir kishilik sayyohatga ketadigan xizmat ko‘rsatish xarajatlarini smetasini tuzib sayyohga taqdim 
etgan bo‘lishi kerak. Agarda bu xarajatlar sayyohning qurbi yetadigan darajada bo‘lib, unga rozi bo‘lsa, bu 
turagentlik bo‘limiga qo‘shimcha daromad keltirishi va qo‘shimcha ish o‘rinlarining paydo bo‘lishiga olib kelishi 
mumkin.

